
ລັດຖະບານ                                                                                                  ເລກທີ   234   /ລບ 
                                                                                      ນະຄອນຫລວງວຽງຈັນ, ວັນທີ 6.6.2012 
 

ດາໍລດັ 

ແນະນາໍການຈດັຕ ັງ້ປະຕບິດັກດົໝາຍວາ່ດວ້ຍມາດຕະຖານ 

- ອີງຕາມ ກົດໝາຍວ່າດ້ວຍລັດຖະບານແຫ່ງ ສາທາລະນະລັດ ປະຊາທິປະໄຕ ປະຊາຊົນລາວ ສະບັບ
ເລກທີ 02/ສພຊ ລົງວັນທີ 06 ພຶດສະພາ 2003;   

- ອີງຕາມ ກົດໝາຍວ່າດ້ວຍມາດຕະຖານ ສະບັບເລກທີ 13/ສພຊ ລົງວັນທີ 26 ທັນວາ 2007;  
- ອີງຕາມ ມະຕິກອງປະຊຸມລັດຖະບານປະຈໍາ ເດືອນ ມີນາ 2012 ສະບັບເລກທີ 04/ລບ, ລົງວັນທີ 

05/04/2012; 
- ອີງຕາມ ໜັງສືສະເໜີຂອງກະຊວງວິທະຍາສາດ ແລະ ເຕັກໂນໂລຊີ, ສະບັບເລກທີ 0250/ກວຕ, ລົງ
ວັນທີ 31 ພຶດສະພາ 2012. 

 

ລັດຖະບານ ອອກດໍາລັດ: 
 

ໝວດທີ 1 

ບົດບັນຍັດທ່ົວໄປ 
 

ມາດຕາ 1. ຈດຸປະສົງ  
ດໍາລັດສະບັບນ້ີວາງອອກ ເພື່ອຜັນຂະຫຍາຍ, ອະທິບາຍ ແລະ ແນະນໍາເນື້ອໃນບາງມາດຕາ

ຂອງກົດໝາຍວ່າດ້ວຍມາດຕະຖານໃຫ້ລະອຽດ, ຈະແຈ້ງ, ມີຄວາມເຂົ້າໃຈຖືກຕ້ອງ ແລະ ເປັນເອກະ
ພາບໃນຂອບເຂດທ່ົວປະເທດ ແນໃສ່ແນະນໍາການຈດັຕ້ັງປະຕິບັດກົດໝາຍດ່ັງກ່າວ ໃຫ້ມີປະສິດທິຜົນ
ພ້ອມທັງສອດຄ່ອງກັບສົນທິສັນຍາ ແລະ ສັນຍາສາກົນ ແລະ ພາກພ້ືນທ່ີ ສປປ ລາວ ເປັນພາຄີ. 

 

ມາດຕາ 2. ມາດຕະຖານສາກົນ, ພາກພືນ້ ແລະ ຕ່າງປະເທດ 
ມາດຕະຖານສາກົນ, ພາກພ້ືນ ແລະ ຕາ່ງປະເທດ ຕາມທ່ີໄດ້ກໍານົດໄວ້ໃນ ມາດຕາ 19 ຂໍ້ 1 

ຂອງກົດໝາຍວ່າດ້ວຍມາດຕະຖານ ມີຄວາມໝາຍດ່ັງນ້ີ: 

ມາດຕະຖານສາກົນ ໝາຍເຖິງ ມາດຕະຖານທ່ີຖືກຮັບຮອງ ໂດຍອົງການມາດຕະຖານສາກົນ 
ແລະ ສາມາດໃຫ້ສາທາລະນະຊົນເຂ້ົາເຖິງໄດ້.   

ມາດຕະຖານພາກພື້ນ ໝາຍເຖິງ ມາດຕະຖານທ່ີຖືກຮັບຮອງ ໂດຍອົງການມາດຕະຖານພາກ
ພື້ນ ແລະ ສາມາດໃຫ້ສາທາລະນະຊົນເຂົ້າເຖິງໄດ້.  

ມາດຕະຖານຕ່າງປະເທດ ໝາຍເຖິງ ມາດຕະຖານທ່ີຖືກຮັບຮອງ ໂດຍປະເທດເຈ້ົາຂອງ ແລະ
ສາມາດໃຫ້ສາທາລະນະຊົນເຂ້ົາເຖິງໄດ້.  

 

ມາດຕາ 3.  ການມສີ່ວນຮ່ວມລະຫວ່າງພາກລັດ ແລະ ເອກະຊົນ   
ການມີສ່ວນຮ່ວມລະຫວ່າງພາກລັດ ແລະ ເອກະຊົນຕາມທ່ີໄດ້ກໍານົດໄວ້ໃນ ມາດຕາ 5 ວັກສຸດ

ທ້າຍຂອງກົດໝາຍວ່າດ້ວຍມາດຕະຖານ ແມ່ນລວມເອົາການສ່ົງເສີມໂດຍລັດຖະບານ ແລະ ອົງການ
ປົກຄອງທ້ອງຖ່ິນ ໃຫ້ມີການສ້າງຈິດສໍານຶກ ກ່ຽວກັບຜົນປະໂຫຍດທ່ີໄດ້ຈາກກິດຈະກໍາ ດ້ານມາດຕະ 
ຖານ ແລະ ການຊຸກຍູ້ສົ່ງເສີມໃຫ້ພາກເອກະຊົນ ມສີ່ວນຮ່ວມໃນການສ້າງມາດຕະຖານ ແລະ ຂັ້ນ
ຕອນການປະເມີນຄວາມສອດຄ່ອງ. 

   

ໝວດທີ 2 
ມາດຕະຖານ 

 

ມາດຕາ 4. ລະບຽບການສໍາລັບການກະກຽມ, ການຮັບຮອງ ແລະ ການນໍາໃຊ້ມາດຕະຖານແຫ່ງຊາດ ແລະ 
ທ້ອງຖ່ິນ 
ການກະກຽມ, ການຮັບຮອງ ແລະ ການນໍາໃຊ້ມາດຕະຖານແຫ່ງຊາດ ແລະ ທ້ອງຖ່ິນຕາມທ່ີໄດ້

ກໍານົດໄວ້ໃນ ມາດຕາ 19, 20, 21, 22, 23 ແລະ 24 ຂອງກົດໝາຍວ່າດ້ວຍມາດຕະຖານໃຫ້
ປະຕິບັດຕາມລະບຽບການພື້ນຖານດ່ັງນ້ີ:   

1. ຮັບຮອງເອົາ “ຫ ັຼກການການປະຕິບັດທ່ີດີ ສໍາລັບການກະກຽມ, ການຮັບຮອງ ແລະ ການນໍາໃຊ້ 

ມາດຕະຖານ” ຢູ່ໃນເອກະສານຊ້ອນທ້າຍ 3 ຂອງສັນຍາຂອງອົງການການຄ້າໂລກ ວ່າດ້ວຍສ່ິງ

ກີດຂວາງດ້ານເຕັກນິກຕ່ໍການຄ້າ; 

2. ປະຕິບັດມາດຕະຖານແບບສະໝັກໃຈ; 

3. ບໍ່ສ້າງສ່ິງກີດຂວາງທ່ີເປັນອຸປະສັກໂດຍບ່ໍຈໍາເປັນຕ່ໍການຄ້າ; 

4. ປະຕິບັດຢ່າງໜ້ອຍໃຫ້ເທ່ົາທຽມກັນ ລະຫວ່າງຜະລິດຕະພັນນໍາເຂົາ້ ກບັຜະລິດຕະພັນພາຍໃນ

ປະເທດ ແລະ ລະຫວ່າງຜະລິດຕະພັນນໍາເຂົ້າຈາກຕ່າງປະເທດດ້ວຍກັນ;   

5. ມາດຕະຖານແຫ່ງຊາດຕ້ອງອີງໃສ່ມາດຕະຖານສາກົນ ໃນກໍລະນີທ່ີເປັນໄປໄດ້;  

6. ກະຊວງ ວິທະຍາສາດ ແລະ ເຕັກໂນໂລຊີ ຕ້ອງເຂົ້າຮ່ວມຢ່າງເຕັມສ່ວນ ໂດຍອີງຕາມຄວາມ 

ເໝາະສົມ ແລະ ຄວາມຈາໍກັດທາງດ້ານຊັບພະຍາກອນ ໃນການກະກຽມມາດຕະຖານສາກົນທ່ີ

ດໍາເນີນ ໂດຍອົງການສ້າງມາດຕະຖານ ສາກົນທ່ີກ່ຽວຂ້ອງກ່ຽວກັບມາດຕະຖານ ທ່ີຕົນໄດ້

ຮັບຮອງເອົາແລ້ວ ຫຼື ຄາດວ່າຈະຮັບຮອງເອົາ ເພືອ່ສ້າງຄວາມເປັນເອກະພາບ ທາງດ້ານ

ມາດຕະຖານໃຫ້ກວ້າງຂວາງເທ່ົາທ່ີເປັນໄປໄດ້;  

7. ມາດຕະຖານ ຕ້ອງອີງໃສ່ເງື່ອນໄຂການນໍາໃຊ້ຜະລິດຕະພັນ ຫຼາຍກວ່າອີງໃສ່ຮບູແບບ ຫຼ ື ຮູບ

ປະພັນຂອງຜະລິດຕະພັນ ໃນກໍລະນີທ່ີເຫັນວ່າມີຄວາມເໝາະສົມ. 
 

ມາດຕາ  5. ຂັ້ນຕອນການກະກຽມ, ການຮັບຮອງ ແລະ ການນໍາໃຊ້ມາດຕະຖານແຫ່ງຊາດ     
ການສ້າງມາດຕະຖານແຫ່ງຊາດ ຕາມທີ່ໄດ້ກໍານົດໄວ້ໃນມາດຕາ 21 ຂອງກົດໝາຍວ່າດ້ວຍ

ມາດຕະຖານ ໃຫ້ປະຕິບດັຕາມຂ້ັນຕອນດ່ັງນ້ີ:   

1. ການສະເໜີສ້າງມາດຕະຖານແຫ່ງຊາດ   
ບຸກຄົນ ຫຼ ືການຈັດຕ້ັງສາມາດສະເໜີສ້າງມາດຕະຖານແຫ່ງຊາດຕ່ໍ ກະຊວງວິທະຍາສາດ ແລະ

ເຕັກໂນໂລຊີ (ກວຕ) ຫືຼ ສະພາມາດຕະຖານແຫ່ງຊາດສາມາດສະເໜີສ້າງມາດຕະຖານດ້ວຍຕົນເອງ. 
ກວຕ ພິຈາລະນາການສະເໜີສ້າງ ມາດຕະຖານແຫ່ງຊາດທັງໝົດ ໂດຍອີງໃສ່ຫຼັກການຕາມທ່ີ

ໄດ້ກໍານົດໄວ້ໃນ ມາດຕາ 6 ຂອງກົດໝາຍວ່າດ້ວຍມາດຕະຖານ ແລະ ມາດຕາ 4 ຂອງດໍາລັດສະບັບ
ນີ້. ໃນກໍລະນີ ຂໍ້ສະເໜີຖືກຮັບຮອງເອົາແລ້ວ, ກວຕ ຕອ້ງມອບໝາຍໃຫ້ຄະນະກໍາມະການເຕັກນິກສູນ
ກາງທ່ີກ່ຽວຂ້ອງເປັນຜູ້ຮ່າງມາດຕະຖານ. 

2. ການຮ່າງມາດຕະຖານແຫງ່ຊາດ   
ຄະນະກໍາມະການເຕັກນິກ ຂັ້ນສູນກາງ (ຄຕກ) ທ່ີກ່ຽວຂ້ອງຕ້ອງຄ້ົນຄວ້າ ແລະ ຮ່າງ

ມາດຕະຖານແຫ່ງຊາດ ໂດຍປະສານສົມທົບກັບຜູ້ສະເໜີສ້າງ, ຜູ້ສະໜອງ ແລະ ຜູ້ຊົມໃຊ້. ຄຕກ 
ສາມາດນໍາໃຊ້ຊ່ຽວຊານຕ່າງປະເທດທ່ີເຫັນວ່າມີຄວາມເໝາະສົມ. 

ຄຕກ ຕ້ອງນໍາເອົາຮ່າງມາດຕະຖານແຫ່ງຊາດລົງໃນເວັບໄຊ້ຂອງ ກວຕ ແລະ ສືສ່ິ່ງພິມອື່ນ ເພື່ອ
ຮັບເອົາຄໍາເຫນັຈາກສາທາລະນະຊົນ ຢາ່ງໜ້ອຍ ຫົກສິບ  ວັນ.  ຄຕກ ຕ້ອງກວດກາ ແລະ ດດັແກ້ຮ່າງ
ມາດຕະຖານແຫ່ງຊາດ ຕາມຄວາມເໝາະສົມ ບົນພື້ນຖານຄໍາເຫັນທ່ີໄດ້ຮັບ. ຄຕກ ຕ້ອງສະເໜີຮ່າງ
ມາດຕະຖານແຫ່ງຊາດ ຕໍ່ສະພາມາດຕະຖານແຫ່ງຊາດ ເພື່ອພິຈາລະນາຮັບຮອງເອົາ . 

3. ການຮັບຮອງມາດຕະຖານແຫ່ງຊາດ 
ສະພາມາດຕະຖານແຫ່ງຊາດ (ສພມຊ) ຄົ້ນຄວ້າຮ່າງມາດຕະຖານແຫ່ງຊາດ ເພື່ອພິຈາລະນາ

ຮັບຮອງທາງດ້ານຫຼັກການ. 
ຮ່າງມາດຕະຖານແຫ່ງຊາດ ຈະຖືກຮັບຮອງ ກໍຕໍ່ເມື່ອມີຄະແນນສຽງເຫັນດີ ຢ່າງໜ້ອຍສອງ

ສ່ວນສາມຂອງຈໍານວນສະມາຊິກ ສພມຊ ທ່ີເຂົ້າຮ່ວມກອງປະຊຸມ. ສພມຊ ຕ້ອງນໍາສະເໜີມາດຕະ 
ຖານແຫ່ງຊາດທ່ີຖືກຮັບຮອງທາງດ້ານຫຼັກການຕ່ໍ ກວຕ ເພື່ອຮັບຮອງຢ່າງເປັນທາງການ.  

4. ການປະກາດໃຊ້, ການເຜີຍແຜ່ ແລະ ການນໍາໃຊ້ມາດຕະຖານແຫງ່ຊາດ 
ກວຕ ເປັນຜູ້ປະກາດໃຊ້ ແລະ ເຜີຍແຜ່ມາດຕະຖານແຫ່ງຊາດ. ມາດຕະຖານແຫ່ງຊາດ ຈະມີ

ຜົນນໍາໃຊ້ ພາຍຫັຼງ ຫົກສິບ ວັນ ນັບແຕ່ວັນປະກາດໃຊ້ຢ່າງເປັນທາງການ.   
 

ມາດຕາ 6. ຂັ້ນຕອນການກະກຽມ, ການຮັບຮອງ ແລະ ການນໍາໃຊ້ມາດຕະຖານທ້ອງຖ່ິນ   
ມາດຕະຖານທ້ອງຖ່ິນ ຕ້ອງປະຕິບັດຕາມຫຼັກການດຽວກັນ ກັບມາດຕະຖານແຫ່ງຊາດ ຊຶ່ງຕ້ອງ

ຫຼີກເວ້ັນການສ້າງມາດຕະຖານຊ້ໍາຊ້ອນ ກັບມາດຕະຖານແຫ່ງຊາດ ທ່ີໄດ້ປະກາດໃຊ້, ຖ້າມາດຕະ 
ຖານທ້ອງຖ່ິນ ຫາກຂັດກັບມາດຕະຖານແຫ່ງຊາດ ແມ່ນໃຫ້ນາໍໃຊ້ມາດຕະຖານແຫ່ງຊາດ. ຂັ້ນຕອນ
ການສ້າງມາດຕະຖານທ້ອງຖ່ິນ ມີດັ່ງນ້ີ: 

 

1. ການສະເໜີສ້າງມາດຕະຖານທ້ອງຖ່ິນ   
ບຸກຄົນ ຫຼ ືການຈັດຕ້ັງ ສາມາດສະເໜີສ້າງມາດຕະຖານທ້ອງຖ່ິນ ຕໍພ່ະແນກວິທະຍາສາດ ແລະ

ເຕັກໂນໂລຊີປະຈໍາແຂວງ, ນະຄອນ (ພວຕ).  
ພວຕ ເປັນຜູ້ພິຈາລະນາການສະເໜີສ້າງມາດຕະຖານທ້ອງຖ່ິນ ໂດຍອີງໃສ່ຫຼັກການ ຕາມທ່ີໄດ້

ກໍານົດໄວ້ໃນ ມາດຕາ 6 ຂອງກົດໝາຍວ່າດ້ວຍມາດຕະຖານ ແລະ ມາດຕາ 4 ຂອງດໍາລັດສະບັບນ້ີ. 
ໃນກໍລະນີ ຂໍສ້ະເໜີຖືກຮັບຮອງເອົາແລ້ວ, ພວຕ ຕ້ອງມອບໝາຍໃຫ້ ຄະນະກໍາມະການເຕັກນິກທ້ອງ 
ຖິ່ນທ່ີກ່ຽວຂ້ອງເປັນຜູ້ຮ່າງມາດຕະຖານ. 

 

2. ການຮ່າງມາດຕະຖານທ້ອງຖ່ິນ  
ຄະນະກໍາມະການເຕັກນິກທ້ອງຖ່ິນ (ຄຕຖ) ທ່ີກ່ຽວຂ້ອງ ປະສານສົມທົບກັບຜູ້ສະເໜີສ້າງ, ຜູ້

ສະໜອງ ແລະ ຜູ້ຊົມໃຊ້ຄົນ້ຄວ້າ ແລະ ຮ່າງມາດຕະຖານທ້ອງຖ່ິນ.  
ຄຕຖ ຕ້ອງເອົາຮ່າງມາດຕະຖານທ້ອງຖ່ິນລົງໃນເວັບໄຊ້ຂອງ ກວຕ ແລະ ສື່ສິ່ງພມິອື່ນ ເພື່ອຮັບ

ເອົາຄໍາເຫັນຈາກສາທາລະນະຊົນ ຢ່າງໜ້ອຍ ຫົກສິບ ວັນ. ຄຕຖ ຕອ້ງກວດກາ ແລະ ດັດແກ້ຮ່າງມາດ 
ຕະຖານທ້ອງຖ່ິນ ຕາມຄວາມເໝາະສົມບົນພື້ນຖານຄໍາເຫັນທ່ີໄດ້ຮັບ. ຄຕຖ ຕ້ອງສະເໜີຮ່າງມາດຕະ 
ຖານທ້ອງຖ່ິນ ຕໍ່ພະແນກວິທະຍາສາດ ແລະ ເຕັກໂນໂລຊີແຂວງ, ນະຄອນ ເພື່ອພິຈາລະນາຮັບຮອງ
ເອົາ . 

 

3. ການຮັບຮອງມາດຕະຖານທ້ອງຖ່ິນ 
ພະແນກວິທະຍາສາດ ແລະ ເຕັກໂນໂລຊີແຂວງ, ນະຄອນ ຄົ້ນຄວ້າພິຈາລະນາຮັບຮອງເອົາ

ມາດຕະຖານທ້ອງຖ່ິນ.   

4. ການປະກາດໃຊ້, ການເຜີຍແຜ່ ແລະ ການນໍາໃຊ້ມາດຕະຖານທ້ອງຖ່ິນ 
ພວຕ ເປັນຜູ້ປະກາດໃຊ້ ແລະ ເຜີຍແຜ່ມາດຕະຖານທ້ອງຖ່ິນ. ມາດຕະຖານທ້ອງຖ່ິນຈະມຜີົນ

ນໍາໃຊ້ພາຍຫັຼງ ຫົກສິບ ວັນ ນັບແຕ່ວັນປະກາດໃຊ້ຢາ່ງເປັນທາງການ.   
 

ໝວດທີ 3 

ລະບຽບການເຕັກນິກ ແລະ ຫຼັກການປະຕບິັດ 
 

ມາດຕາ 7. ລະບຽບການກະກຽມ, ການຮັບຮອງ, ການພິມເຜີຍແຜ່ ແລະ ການນາໍໃຊ້ລະບຽບການເຕັກນິກ   
        ຂັ້ນຕອນລະອຽດກ່ຽວກັບການກະກຽມ, ການຮັບຮອງ, ການພິມເຜີຍແຜ່, ການນໍາໃຊ້ ແລະ 
ການປັບປຸງລະບຽບການເຕັກນິກແຫ່ງຊາດ ຕາມທ່ີໄດກ້ໍານົດໃນ ມາດຕາ 27 ແລະ 31 ຂອງກົດໝາຍ
ວ່າດ້ວຍມາດຕະຖານ ຕ້ອງໄດ້ກໍານົດຕາມຫັຼກການປະຕິບັດລະບຽບການເຕັກນິກ ທ່ີພັດທະນາໂດຍ 
ກວຕ, ສອດຄ່ອງກັບບົດແນະນໍາການປະຕິບັດລະບຽບການທ່ີດ,ີ ບົດແນະນໍານະໂຍບາຍກ່ຽວກັບມາດ 
ຕະຖານ ແລະ ຄວາມສອດຄ່ອງຂອງອາຊຽນ ແລະ ສອດຄ່ອງກັບຂ້ໍຕົກລົງກ່ຽວກັບສ່ິງກີດຂວາງດ້ານ
ເຕັກນິກຕ່ໍການຄ້າຂອງອົງການການຄ້າໂລກ.  

ຂັ້ນຕອນລະອຽດກ່ຽວກັບການກະກຽມ, ການຮັບຮອງ, ການພິມເຜຍີແຜ່, ການນໍາໃຊ້ ແລະ 
ການປັບປຸງລະບຽບການເຕັກນິກແຫ່ງຊາດ ຕ້ອງປະຕິບັດຢ່າງເປນັເອກະພາບ ລະຫວ່າງບັນດາອົງ
ການຈັດຕ້ັງ ແລະຂະແໜງການທ່ີກ່ຽວຂ້ອງໃນຂອບເຂດທ່ົວປະເທດ.  

ອົງການປົກຄອງແຂວງ, ນະຄອນ ສາມາດສ້າງລະບຽບການເຕັກນິກ ເພື່ອນໍາໃຊ້ສະເພາະພາຍ
ໃນຂອບເຂດຄວາມຮັບຜິດຊອບຂອງຕົນ ຊຶ່ງລະບຽບການດ່ັງກ່າວ ຕ້ອງສອດຄ່ອງກັບ ລະບຽບການ
ເຕັກນິກແຫ່ງຊາດ ແລະ ສ້າງຂ້ຶນບົນພືນ້ຖານເງ່ືອນໄຂ ທ່ີມີລັກສະນະສະເພາະ ແລະ ເໝາະສົມກັບ
ທ້ອງຖ່ິນຕົນ. ໃນກໍລະນີທ່ີລະບຽບການເຕັກນິກທ້ອງຖ່ິນ ຫາກຂັດກັບລະບຽບການ ເຕັກນິກແຫ່ງຊາດ 
ແມ່ນໃຫ້ປະຕິບັດ ຕາມລະບຽບການເຕັກນິກແຫ່ງຊາດ. ການສ້າງລະບຽບການເຕັກນິກ ທ້ອງຖ່ິນໃຫ້
ປະຕິບັດຕາມຫຼັກການດຽວກັນກັບການສ້າງລະບຽບການເຕັກນິກແຫງ່ຊາດ. 

ການສ້າງ, ຮັບຮອງ ແລະ ນໍາໃຊ້ລະບຽບການເຕັກນິກ ໃຫ້ປະຕິບດັຕາມຫັຼກການດ່ັງນ້ີ: 
1. ການສ້າງລະບຽບການເຕັກນິກ ຕ້ອງມີວັດຖຸປະສົງທ່ີຊອບທໍາ ເພື່ອປົກປ້ອງຊີວິດ ແລະ ສຸຂະ 

ພາບຂອງຄົນ, ສັດ, ພືດ ແລະ ສິ່ງແວດລ້ອມ, ສະກັດກ້ັນການຕົວະຍົວະຫຼອກລວງ, ປົກປ້ອງຄວາມ
ໝັ້ນຄົງແຫ່ງຊາດ ແລະ ຮັບປະກັນຄຸນນະພາບຂອງສິນຄ້າສ່ົງອອກ; 

2. ລະບຽບການເຕັກນິກຕ້ອງປະຕິບັດແບບບັງຄັບ; 
3. ລະບຽບການເຕັກນິກຕ້ອງບ່ໍເປັນອຸປະສັກທ່ີບໍ່ຈໍາເປັນຕ່ໍການຄ້າ; 
4. ປະຕິບັດຢ່າງໜ້ອຍໃຫ້ເທ່ົາທຽມກັນ ລະຫວ່າງຜະລິດຕະພັນນໍາເຂົາ້ກັບ ຜະລິດຕະພັນພາຍ

ໃນປະເທດ ແລະ ລະຫວ່າງຜະລິດຕະພັນນໍາເຂົ້າຈາກຕ່າງປະເທດດ້ວຍກັນ;  

5. ການສ້າງ ແລະ ການປະຕິບັດລະບຽບການເຕັກນິກ ຕ້ອງນໍາໃຊ້ວິທີທ່ີແທດເໝາະກັບຕົວຈິງ 
ໃນການບັນລຸວັດຖຸປະສົງທ່ີຊອບທໍາ ເພືອ່ຫຼຸດຜ່ອນຄ່າໃຊ້ຈ່າຍໃນການສ້າງ ແລະ ການຈດັຕ້ັງປະຕິບັດ 
ແລະ ຫຼີກເວ້ັນຜົນສະທ້ອນທ່ີບໍ່ໄດ້ຄາດຫວັງ; 

6. ລະບຽບການເຕັກນິກ ຕ້ອງອີງໃສ່ເງື່ອນໄຂການນໍາໃຊ້ຜະລິດຕະພັນ ຫຼາຍກວ່າອີງໃສ່ຮູບ

ແບບ ຫຼື ຮູບປະພັນຂອງຜະລິດຕະພັນ ໃນກໍລະນີທ່ີເຫັນວ່າມີຄວາມເໝາະສົມ; 

7. ການສ້າງລະບຽບການເຕັກນິກ ຕ້ອງອີງໃສ່ມາດຕະຖານສາກົນທ່ີກ່ຽວຂ້ອງ ທ່ີມີຢູ່ແລ້ວ ຫຼື
ກໍາລັງສ້າງໃກ້ຈະສໍາເລັດທັງໝົດ ຫຼື ບາງສ່ວນ  ເວ້ັນເສັຍແຕ່ມາດຕະຖານສາກົນດ່ັງກ່າວ ບໍ່ມີປະສິດທິ
ຜົນ ຫຼື ແທດເໝາະສໍາລັບການບັນລຸວັດຖຸປະສົງອັນຊອບທໍາ; 

8. ໃນກໍລະນີທ່ີຕອ້ງມີລະບຽບການເຕັກນິກ ແຕ່ບໍ່ມີມາດຕະຖານສາກົນ ຫຼື ສ່ວນທ່ີກ່ຽວຂ້ອງ 
ຂອງມາດຕະຖານດ່ັງກ່າວ ຫຼື ມີແຕ່ບໍ່ແມ່ນວິທີທ່ີມີປະສິດທິຜົນ ຫຼື ແທດເໝາະເຊ່ັນ: ປັດໃຈດິນຟາ້
ອາກາດ, ພູມສີາດ ຫຼື ບັນຫາດ້ານເຕັກໂນໂລຊີພື້ນຖານ ໃນການບັນລຸວັດຖຸປະສົງອັນຊອບທໍາ, ໃຫ້ອີງ
ມາດຕະຖານແຫ່ງຊາດໄດ.້ ຖ້າຫາກວ່າບ່ໍມີມາດຕະຖານແຫ່ງຊາດທ່ີກຽ່ວຂ້ອງ,  ລະບຽບການເຕັກນິກ 
ຕ້ອງອີງໃສ່ຫຼກັຖານດ້ານເຕັກນິກ ແລະ ວິທະຍາສາດ ແລະ ຕອ້ງຖືກສ້າງຂ້ຶນໃຫ້ສອດຄ່ອງກັບຫຼກັ 
ການທ່ີໄດ້ກໍານົດໄວ້ໃນມາດຕານ້ີ; 

9. ການກໍານົດຄວາມສອດຄ່ອງ ກັບລະບຽບການເຕັກນິກ ໃຫປ້ະຕິບັດຕາມຂ້ັນຕອນ ການປະ
ເມີນຄວາມສອດຄ່ອງ ຕາມທ່ີໄດ້ກໍານົດໄວ້ໃນ ມາດຕາ 11, 12 ແລະ 13 ຂອງດໍາລັດສະບັບນ້ີ. 

 

ມາດຕາ 8. ຂັ້ນຕອນການກະກຽມ, ການຮັບຮອງ, ການພິມເຜີຍແຜ່ ແລະການນໍາໃຊ້ລະບຽບການເຕັກນິກ   
        ຂະແໜງການທ່ີຮັບຜິດຊອບ ໃນການສ້າງລະບຽບການເຕັກນິກ ຕາມທ່ີໄດ້ກໍານົດໄວ້ໃນມາດຕາ 
29, 30 ແລະ 31 ຂອງກົດໝາຍວ່າດ້ວຍມາດຕະຖານ ຕ້ອງແຕ່ງຕ້ັງຄະນະວິຊາການເຕັກນິກ ຊຶ່ງ
ປະກອບດ້ວຍຂະແໜງການ ທ່ີກ່ຽວຂ້ອງຂອງລັດ ເພື່ອຄ້ົນຄວ້າສ້າງຮ່າງລະບຽບການເຕັກນິກໃຫ້ບັນລຸ
ວັດຖຸປະສົງອັນຊອບທໍາ.  

ຫຼັງຈາກຄະນະວິຊາການເຕັກນິກ ໄດ້ຮ່າງລະບຽບການເຕັກນິກສໍາເລັດໃນເບ້ືອງຕ້ົນແລ້ວ ຕ້ອງ
ໄດ້ພິມເຜີຍແຜ່ຮ່າງລະບຽບການເຕັກນິກໃນສື່ສິ່ງພິມອື່ນ ແລະ ເອົາລົງໄວ້ໃນເວັບໄຊ້ ເພື່ອໃຫ້ສາທາ 
ລະນະຊົນປະກອບຄໍາເຫັນ ຢ່າງໜ້ອຍ ຫົກສິບ ວັນ. ພ້ອມດຽວກັນນ້ັນ ຕ້ອງສ່ົງຮ່າງລະບຽບການດ່ັງ 
ກ່າວໃຫ້ອົງການການຄ້າໂລກ, ອາຊຽນ ແລະ ອົງການຈັດຕ້ັງສາກົນ ຕາມທ່ີໄດ້ກໍານົດໄວ້ໃນສົນທິສັນ 
ຍາ ແລະ ສັນຍາສາກົນທ່ີ ສປປ ລາວ ເປັນພາຄີ. ຄະນະວິຊາການເຕັກນິກຕ້ອງຄ້ົນຄ້ວາພິຈາລະນາ 
ແລະ ປັບປຸງຄືນຮ່າງລະບຽບການເຕັກນິກດ່ັງກ່າວໂດຍພິຈາລະນາຄໍາເຫັນ ແລະ ຄໍາແນະນໍາທ່ີໄດ້ຮັບ.  

ຄະນະວິຊາການ ຕ້ອງເຄື່ອນໄຫວຕາມຂ້ັນຕອນ ທ່ີກໍານົດໄວ້ໃນຫັ ຼກການການປະຕິບັດ ລະບຽບ
ການເຕັກນິກ ແລະ ຕ້ອງສອດຄ່ອງກັບສົນທິສັນຍາ ແລະ ສັນຍາສາກົນ ແລະ ພາກພື້ນທ່ີ ສປປ ລາວ 
ເປັນພາຄີ. 

ກໍລະນີມີຄວາມຈໍາເປັນທ່ີກຽ່ວຂ້ອງກັບຄວາມປອດໄພ, ສຸຂະພາບ, ສິ່ງແວດລ້ອມ, ຄວາມໝັນ້
ຄົງຂອງຊາດ ຫຼື ມີໄພຂ່ົມຂູ່ເກີດຂ້ຶນ ຂັ້ນຕອນການສ້າງລະບຽບການເຕັກນິກ ຕາມທ່ີໄດ້ກໍານົດໄວ້ໃນ
ວັກເທິງນ້ີສາມາດຍົກເວ້ັນໄດ້ ແຕ່ຕ້ອງແຈ້ງໃຫ້ອົງການການຄ້າໂລກ, ອາຊຽນ ແລະ ອົງການຈັດຕ້ັງ
ສາກົນທ່ີກ່ຽວຂ້ອງຮັບຊາບໄວເທ່ົາທ່ີຈະໄວໄດ້. ອົງການຈັດຕ້ັງທ່ີກ່ຽວຂ້ອງຂອງ ສປປ ລາວ ຈະປຶກສາ
ຫາລື ແລະ ພິຈາລະນາຄໍາເຫັນຂອງປະເທດສະມາຊິກອົງການ ການຄ້າໂລກ, ອາຊຽນ ແລະ ອົງການ 
ຈັດຕ້ັງສາກົນທ່ີກ່ຽວຂ້ອງອ່ືນໆ ແລະ ນໍາມາພິຈາລະນາ. 

ຂະແໜງການທ່ີກ່ຽວຂ້ອງຂອງລັດ ຕ້ອງຮັບຮອງ, ປະກາດໃຊ້ ແລະ ພິມເຜີຍແຜ່ລະບຽບການ
ເຕັກນິກ ແລະ ກໍານົດຂ້ັນຕອນການປະເມີນຄວາມສອດຄ່ອງ ທ່ີຈໍາເປັນໃນການນໍາໃຊ້ລະບຽບການ
ເຕັກນິກດ່ັງກ່າວນ້ັນ. 

 

ມາດຕາ 9. ຄວາມຮັບຜິດຊອບຂອງ ກວຕ ໃນການສາ້ງ  ແລະ ນາໍໃຊ້ລະບຽບການເຕັກນິກ  
ກວຕ ມີຄວາມຮັບຜິດຊອບໃນການສ້າງ  ແລະ ນາໍໃຊ້ລະບຽບການເຕັກນິກ ຕາມທ່ີໄດ້ກໍານົດໄວ້

ໃນ ມາດຕາ 28 ແລະ 31 ຂອງກົດໝາຍວ່າດ້ວຍມາດຕະຖານດ່ັງນ້ີ:   
1. ໃຫ້ການຊ່ວຍເຫຼືອດ້ານວິຊາການ ແກ່ອົງການຈັດຕ້ັງຂອງລັດທ່ີກ່ຽວຂ້ອງ ຢູ່ຂັ້ນສູນກາງ ແລະ

ທ້ອງຖ່ິນໃນການສ້າງ ແລະ ການນໍາໃຊ້ລະບຽບການເຕັກນິກ;  
2. ສະໜອງຂ້ໍມູນດ້ານວິຊາການ, ມາດຕະຖານ, ຂັ້ນຕອນການປະເມີນຄວາມສອດຄ່ອງ ຂອງສາ 

ກົນ ແລະ ພາກພ້ືນທ່ີກ່ຽວຂ້ອງກັບລະບຽບການເຕັກນິກ ຕາມການສະເໜີ;  
3. ປະສານສົມທົບກັບຂະແໜງການທ່ີກ່ຽວຂ້ອງ ເພື່ອຮັບປະກັນຄວາມສອດຄ່ອງກັບ ກົດໝາຍວ່າ

ດ້ວຍມາດຕະຖານ, ດໍາລັດສະບັບນ້ີ, ສົນທິສັນຍາ ແລະ ສັນຍາສາກົນ, ພາກພືນ້ທ່ີ ສປປ ລາວ ເປັນ
ພາຄີ;   

4. ປະສານສົມທົບກັບຂະແໜງການທ່ີກ່ຽວຂ້ອງ ເພື່ອສ່ົງເສີມການສ້າງຈິດສໍານຶກ ແລະ ຄວາມເຂົາ້ 
ໃຈກ່ຽວກັບຈດຸປະສົງ ແລະ ຂະບວນການນໍາໃຊ້ລະບຽບການເຕັກນິກ. 

 

ມາດຕາ 10.  ການສ້າງຫຼັກການຈັດຕັ້ງປະຕິບັດລະບຽບການເຕັກນິກ 
ກວຕ ເປັນເຈົ້າການສົມທົບກັບຂະແໜງການທ່ີກ່ຽວຂ້ອງ ສ້າງຫຼກັການຈັດຕ້ັງປະຕິບັດລະບຽບ

ການເຕັກນິກ ຕາມທ່ີໄດ້ກໍານົດໄວ້ໃນ ມາດຕາ 28 ຂອງກົດໝາຍວ່າດ້ວຍມາດຕະຖານ ເພືອ່ຄວາມ
ເປັນເອກະພາບໃນການກະກຽມ, ການຮັບຮອງ, ການພິມເຜີຍແຜ່, ການນໍາໃຊ້ ແລະ ການທົບທວນ
ລະບຽບການເຕັກນິກ ຢູຂ່ັ້ນສູນກາງ ແລະ ທ້ອງຖ່ິນ ໃຫສ້ອດຄ່ອງກັບສົນທິສັນຍາ ແລະ ສັນຍາສາກົນ 
ທ່ີ ສປປ ລາວ ເປັນພາຄີ, ສອດຄ່ອງກັບຂ້ໍຕົກລົງ ກຽ່ວກັບສ່ິງກີດຂວາງດ້ານເຕກັນິກຕ່ໍການຄ້າຂອງ
ອົງການການຄ້າໂລກ, ບົດແນະນໍາຂອງອາຊຽນວ່າດ້ວຍ ຫຼັກການປະຕິບັດທ່ີດີດ້ານລະບຽບກົດໝາຍ
ແລະ ບົດແນະນໍານະໂຍບາຍຂອງອາຊຽນ ວ່າດ້ວຍມາດຕະຖານ ແລະ ຄວາມສອດຄ່ອງ ແລະ ໃຫ້ນໍາ
ໃຊ້ຢ່າງເປັນເອກະພາບໃນຂອບເຂດທ່ົວປະເທດ. 

ໝວດທີ 4   
ຂັ້ນຕອນການປະເມີນຄວາມສອດຄ່ອງ   

 

ມາດຕາ 11. ການປະເມີນຄວາມສອດຄ່ອງ   
ການປະເມີນຄວາມສອດຄ່ອງຕາມທ່ີໄດກ້ໍານົດໄວ້ໃນ ມາດຕາ 44, 47, 48 ແລະ 49 ຂອງກົດ

ໝາຍວ່າດ້ວຍມາດຕະຖານ ປະກອບດ້ວຍທຸກກິດຈະກໍາທ່ີຕິດພັນ ກັບເງ່ືອນໄຂໃນການກໍານົດໂດຍ
ທາງກົງ ຫຼື ທາງອ້ອມກ່ຽວກັບມາດຕະຖານ ຫຼື ລະບຽບການເຕັກນິກທ່ີຕ້ອງໄດ້ປະຕິບັດ. 

ການປະເມີນຄວາມສອດຄ່ອງລວມມີ: ການທົດສອບ, ການກວດກາ, ການເຝ້ົາລະວັງຕະຫຼາດ, 
ການຢັ້ງຢືນຜະລິດຕະພັນ, ການຢ້ັງຢືນລະບົບຄຸ້ມຄອງຄຸນນະພາບ ແລະ ການຮັບຮອງ. ການປະເມີນ
ຄວາມສອດຄ່ອງສະເພາະໃດໜ່ຶງ ອາດລວມເອົາໜ່ຶງ ຫຼື ຫຼາຍກິດຈະກໍາທ່ີກ່າວມາເທິງນັ້ນ.  

 

ມາດຕາ 12. ລະບຽບການກ່ຽວກັບຂັ້ນຕອນການປະເມີນຄວາມສອດຄ່ອງ   
ຂັ້ນຕອນການປະເມີນຄວາມສອດຄ່ອງ ຕ້ອງດໍາເນີນຕາມມາດຕະຖານ, ຂັ້ນຕອນ ແລະ ແນວ 

ທາງຂອງສາກົນ ແລະ ເງືອ່ນໄຂຢູ່ໃນສົນທິສັນຍາ ແລະ ສັນຍາສາກົນ, ພາກພືນ້ ແລະ ສອງຝ່າຍທ່ີ 
ສປປ ລາວ ເປັນພາຄີ.  

ຂັ້ນຕອນການປະເມີນຄວາມສອດຄ່ອງ ໃຫ້ປະຕິບັດຕາມລະບຽບການ ດັ່ງນ້ີ:   
1. ການກະກຽມ, ຮັບຮອງ ແລະ ນາໍໃຊ້ຂັນ້ຕອນການປະເມີນຄວາມສອດຄ່ອງ ໃຫ້ປະຕິບັດຢ່າງ

ໜ້ອຍເທ່ົາທຽມກັນລະຫວ່າງ ຜະລິດຕະພັນນໍາເຂົ້າກັບຜະລິດຕະພັນພາຍໃນປະເທດ ແລະ ລະຫວ່າງ
ຜະລິດຕະພັນນໍາເຂົ້າຈາກຕ່າງປະເທດດ້ວຍກັນ;  

2. ຂັ້ນຕອນການປະເມີນຄວາມສອດຄ່ອງ ຕ້ອງບ່ໍຖືກກະກຽມ, ຮັບຮອງ ແລະ ນໍາໃຊ້ ເພື່ອສ້າງສ່ິງ

ກີດຂວາງທ່ີບໍຈ່ໍາເປັນຕ່ໍການຄ້າ ແລະ ຕອ້ງຖືກດໍາເນນີຢ່າງໄວ ແລະ ໂປ່ງໃສ; 

3. ໃນກໍລະນີຖືກຮຽກຮ້ອງໃຫ້ມີການຮັບປະກັນວ່າ ຜະລິດຕະພັນດ່ັງກ່າວ ສອດຄ່ອງກັບມາດຕະ 

ຖານຂອງລະບຽບການເຕັກນິກ ແລະ ຄໍາແນະນໍາທ່ີກ່ຽວຂ້ອງ ຫຼື ຂໍ້ແນະນໍາຂອງອົງການມາດຕະຖານ

ສາກົນທ່ີມີຢູ່ແລ້ວ ຫຼື ໃກ້ຈະສ້າງສໍາເລັດ, ສປປ ລາວ ຕ້ອງນໍາໃຊ້ມາດຕະຖານດ່ັງກ່າວທັງໝົດ ຫຼື ບາງ

ສ່ວນທ່ີກ່ຽວຂ້ອງ ເພື່ອເປັນບ່ອນອີງໃຫແ້ກ່ການພັດທະນາ ຂັ້ນຕອນການປະເມີນຄວາມສອດຄ່ອງ, 

ເວ້ັນເສັຍແຕ່ຂັ້ນຕອນເຫ່ົຼານ້ັນ ບໍ່ແທດເໝາະກັບການນໍາໃຊ້ຢູ ່ ສປປ ລາວ ເນື່ອງຈາກລະດັບການ

ພັດທະນາ ແລະ ຂີດຄວາມສາມາດທາງດ້ານການເງິນຂອງ ສປປ ລາວ;  

4. ໃຫ້ມີຈາໍນວນການຂໍອະນຸຍາດ, ການຢ້ັງຢືນ ແລະ ການຮັບຮອງໜ້ອຍທ່ີສຸດ ໃນການບັນລຸວັດຖຸ
ປະສົງຂອງລະບຽບການເຕັກນິກ; 

5. ຕ້ອງຮຽກຮ້ອງເອົາສະເພາະແຕ່ຂໍ້ມູນທ່ີຈໍາເປັນ ເພື່ອປະເມີນຄວາມສອດຄ່ອງ ແລະ ກໍານົດຄ່າ
ທໍານຽມ ແລະຄ່າບໍລິການ; 

6. ຮັກສາຂ້ໍມູນຄວາມລັບທ່ີຕິດພັນ ກັບການປະເມີນຄວາມສອດຄ່ອງ ເພື່ອປົກປ້ອງຜົນປະໂຫຍດ
ທາງການຄ້າທ່ີຖືກຕ້ອງຕາມກົດໝາຍ; 

7. ຂະແໜງການກ່ຽວຂ້ອງ ຕ້ອງເຂົ້າຮ່ວມຢ່າງເຕັມສ່ວນ ໂດຍອີງຕາມຄວາມເໝາະສົມ ແລະ 
ຄວາມຈໍາກດັທາງດ້ານຊັບພະຍາກອນ ໃນການກະກຽມຄໍາແນະນໍາ  ແລະ ຂໍ້ສະເໜີສໍາລັບຂ້ັນຕອນ
ການປະເມີນຄວາມສອດຄ່ອງ ທ່ີດໍາເນນີໂດຍອົງການສ້າງມາດຕະຖານສາກົນທ່ີກ່ຽວຂ້ອງ ເພື່ອສ້າງ
ຄວາມເປັນເອກະພາບໃນຂັນ້ຕອນການປະເມີນຄວາມສອດຄ່ອງ ເທ່ົາທ່ີເປັນໄປໄດ້;   

8. ຕ້ອງຮັບປະກັນວ່າ ຂັ້ນຕອນການປະເມີນຄວາມສອດຄ່ອງທັງໝົດ ທ່ີຖືກຮັບຮອງໄດ້ຮັບການ
ພິມເຜີຍແຜ່ທັນທີ ຫຼື ໃຫ້ພາກສ່ວນອ່ືນທ່ີສົນໃຈຢູ່ໃນ ສປປ ລາວ, ປະເທດສະມາຊິກອາຊຽນ ແລະ
ອົງການການຄ້າໂລກ ສາມາດເຂ້ົາເຖິງຂ້ໍມູນໄດ້;   

9. ກໍລະນີທ່ີບໍ່ມຂີັ້ນຕອນການປະເມີນຄວາມສອດຄ່ອງຂອງສາກົນ ຫຼ ື ພາກພ້ືນທ່ີກຽ່ວຂ້ອງ, ຂັ້ນ
ຕອນປະເມີນຄວາມສອດຄ່ອງແຫ່ງຊາດ ຕ້ອງໃຫ້ສອດຄ່ອງກັບຫຼັກການຈັດຕ້ັງ ປະຕິບັດລະບຽບການ
ເຕັກນິກຂອງ ສປປ ລາວ ແລະ ດໍາລັດສະບັບນ້ີ; 

10. ຍອມຮັບຜົນຂອງ ຂັ້ນຕອນການປະເມີນຄວາມສອດຄ່ອງ ຂອງປະເທດອ່ືນ ເຖິງວ່າຂ້ັນຕອນ
ເຫຼົ່ານ້ັນແຕກຕ່າງກັບຂອງ ສປປ ລາວ, ຖ້າວ່າຂ້ັນຕອນດ່ັງກ່າວ ສອດຄ່ອງກັບລະບຽບການເຕັກນິກ ຫຼື
ມາດຕະຖານທ່ີກ່ຽວຂ້ອງຂອງ ສປປ ລາວ;  

11. ຂັ້ນຕອນການປະເມີນຄວາມສອດຄ່ອງ ສໍາລັບລະບຽບການເຕັກນິກທ້ອງຖ່ິນ ຕອ້ງສອດຄ່ອງ
ກັບຂ້ັນຕອນການປະເມີນຄວາມສອດຄ່ອງແຫ່ງຊາດ, ກໍລະນີທ່ີ ຂັ້ນຕອນການປະເມີນຄວາມສອດ 
ຄ່ອງທ້ອງຖ່ິນ ຫາກຂັດກັບຂ້ັນຕອນການປະເມີນຄວາມສອດຄ່ອງແຫ່ງຊາດ ໃຫນ້ໍາໃຊ້ຂັ້ນຕອນການ
ປະເມີນຄວາມສອດຄ່ອງແຫ່ງຊາດ; 

12. ຂັ້ນຕອນການປະເມີນຄວາມສອດຄ່ອງທັງໝົດ ມີຜົນຈດັຕ້ັງປະຕິບັດຢ່າງໜ້ອຍ ຮ້ອຍແປດສິບ 
ວັນ ຫລັງຈາກການພິມເຜີຍແຜ່ລົງໃນຈົດໝາຍເຫດທາງລັດຖະການ. 

 

ມາດຕາ 13. ການກໍານົດຂັນ້ຕອນການປະເມີນຄວາມສອດຄ່ອງ 
ຂັ້ນຕອນການປະເມີນຄວາມສອດຄ່ອງ ຕາມທ່ີໄດ້ກໍານົດໄວ້ໃນ ມາດຕາ 47, 48 ແລະ 49 

ຂອງກົດໝາຍວ່າດ້ວຍມາດຕະຖານ ໃຫປ້ະຕິບັດຕາມວິທີດັ່ງນ້ີ: 
1. ການປະເມີນຄວາມສອດຄ່ອງ ດ້ວຍຕົນເອງ ໂດຍຜູ້ສະໜອງ ຫຼື ຜູຜ້ະລິດ ຊຶ່ງເອ້ີນວ່າ ການແຈ້ງ

ຄວາມສອດຄ່ອງຂອງຜູ້ສະໜອງ ຫຼືການແຈ້ງຄວາມສອດຄ່ອງຂອງບຸກຄົນທີໜ່ຶງ; 
2. ການປະເມີນຄວາມສອດຄ່ອງໂດຍຜູ້ຊື້ ຫຼື ນິຕິບຸກຄົນ ຊຶ່ງເອ້ີນວ່າການປະເມີນຄວາມສອດຄ່ອງ

ຂອງບຸກຄົນທີສອງ ຕ້ອງໄດ້ຮັບການເຫັນດີຈາກຜູສ້ະໜອງ; 
3. ການປະເມີນຄວາມສອດຄ່ອງຂອງບຸກຄົນທີສາມດໍາເນີນໂດຍນິຕິບຸກຄົນ ຫຼື ການຈັດຕ້ັງທ່ີເປັນ

ອິດສະຫຼະ ຊຶ່ງບ່ໍແມ່ນຜູ ້ສະໜອງ ຫຼື ຜູ້ຜະລິດ, ຜູ້ນໍາໃຊ້ຜະລິດຕະພັນ ຫຼື ຜູໃ້ຊ້ບໍລິການ; 
4. ການປະເມີນຄວາມສອດຄ່ອງສໍາລັບມາດຕະຖານ ແມ່ນດໍາເນີນດ້ວຍຄວາມສະໝັກໃຈ; 

5. ການປະເມີນຄວາມສອດຄ່ອງ ສໍາລັບລະບຽບການເຕັກນິກ ແມ່ນນໍາໃຊ້ແບບບັງຄັບ ພາຍໃຕ້
ການຊ້ີນໍາຂອງອົງການຈັດຕ້ັງທ່ີກ່ຽວຂ້ອງຂອງລັດ ໂດຍການນໍາໃຊ້ຫ້ອງທົດລອງທ່ີໄດ້ຮັບການຮັບຮອງ
ຕາມການຮຽກຮ້ອງ. ຖ້າບ່ໍມີຄວາມພໃໍຈຕ່ໍຜົນຂອງ ການປະເມີນຄວາມສອດຄ່ອງ ກໍສາມາດສະເໜີຕໍ່ 
ກະຊວງ ວິທະຍາສາດ ແລະ ເຕັກໂນໂລຊີ, ໃນກໍລະນີທ່ີບໍ່ສາມາດແກ້ໄຂໄດ້ແມ່ນສາມາດຮ້ອງຟ້ອງຕ່ໍ
ສານປະຊາຊົນ; 

6. ການປະເມີນຄວາມສອດຄ່ອງ ຕ້ອງປະຕິບັດໃຫ້ສອດຄ່ອງກັບຂ້ໍຕົກລົງຮັບຮູ້ເຊິ່ງກັນ ແລະ ກັນ, 
ສັນຍາການຮັບຮູ້ຫຼາຍຝ່າຍ ແລະ ສາກົນທ່ີ ສປປ ລາວ ເປັນພາຄີ. 

ໝວດທີ 5 
ການຮັບຮອງ ແລະ ການຢັ້ງຢືນ 

 

ມາດຕາ 14. ອົງການຮັບຮອງແຫ່ງຊາດ 
ອົງການທ່ີກ່ຽວຂ້ອງຕາມທ່ີໄດ້ກໍານົດໄວ້ໃນ ມາດຕາ 60 ຂອງກົດໝາຍວ່າດ້ວຍມາດຕະຖານ 

ແມ່ນອົງການຮັບຮອງແຫ່ງຊາດ (ຊ່ືໃນພາສາອັງກິດແມ່ນ Lao National Accreditation Bureau 

(LNAB) ຊຶ່ງຖືກສ້າງຕ້ັງຂ້ຶນໂດຍ ກະຊວງ ວິທະຍາສາດ ແລະ ເຕັກໂນໂລຊີ  ມີພາລະບົດບາດເຮັດ
ໜ້າທ່ີໃນການຮັບຮອງ, ຕໍອ່າຍຸ, ໂຈະ ແລະ ຖອນການຮັບຮອງຕ່ໍຫ້ອງທົດລອງ, ອົງການປະເມີນ
ຄວາມສອດຄ່ອງ. 

 

ມາດຕາ 15. ສິດ ແລະ ໜ້າທ່ີຂອງອົງການຮັບຮອງແຫ່ງຊາດ  

ອົງການຮັບຮອງແຫ່ງຊາດ (ອຮຊ) ມີສິດ ແລະ ໜ້າທ່ີ ດັ່ງນ້ີ:    

1. ຮັບຮອງທາງການກ່ຽວກັບຄວາມສາມາດດ້ານເຕັກນິກ ທ່ີສອດຄ່ອງກັບມາດຕະຖານ, ຂັ້ນຕອນ 
ແລະ ບົດແນະນໍາກ່ຽວກັບການຮັບຮອງຂອງສາກົນຕ່ໍກັບຫ້ອງທົດລອງການທົດສອບ ແລະ ສອບທຽບ, 
ອົງການຢ້ັງຢືນຄຸ້ມຄອງຄຸນນະພາບ, ອົງການກວດກາ ແລະ ອົງການທ່ີມີຄວາມຊໍານານ ໃນດ້ານການ
ທົດສອບ;  

2. ປະຕິບັດຕາມມາດຕະຖານສາກົນ ISO/IEC 17011 ໃນການຮັບຮອງອົງການຈັດຕ້ັງ ຂອງລັດ 
ແລະ ເອກະຊົນ;  

3. ໃຫ້ບໍລິການໃນການຮັບຮອງຫ້ອງທົດລອງ, ອົງການຢ້ັງຢືນ ແລະ ອົງການກວດກາໂດຍອີງຕາມ
ມາດຕະຖານສາກົນ  ISO/IEC  ແລະ ເອກະສານແນະນໍາທ່ີເໝາະສົມທ່ີອອກໂດຍ ອົງການຮ່ວມມື
ດ້ານການຮັບຮອງ ຫ້ອງທົດລອງສາກົນ (ຊ່ືພາສາອັງກິດແມ່ນ International Laboratory 

Accreditation Cooperation (ILAC)) ແລະ ສະພາການຮັບຮອງສາກົນ (ຊ່ືພາສາອັງກິດແມ່ນ 
International Accreditation Forum (IAF));    

4. ອອກລະບຽບການ, ບົດແນະນໍາ ແລະ ເອກະສານອື່ນກ່ຽວກັບການກໍານົດເງ່ືອນໄຂ ໃນການ
ຮັບຮອງ ແລະ ການຕ່ໍອາຍຸການຮັບຮອງ;  

5. ເຂົ້າຮ່ວມການເຄ່ືອນໄຫວນໍາອົງການປະເມີນຄວາມສອດຄ່ອງພາກພື້ນ ແລະສາກົນ ແລະສ້າງ
ຄູ່ມື,  ບົດແນະນໍາກ່ຽວກັບຂ້ັນຕອນການປະເມີນຄວາມສອດຄ່ອງ ຢູ່ ສປປ ລາວ;  

6. ເຂົ້າຮ່ວມເຈລະຈາກັບອົງການຮັບຮອງຂອງພາກພ້ືນ ແລະ ສາກົນ ເພື່ອບັນລຸສັນຍາການຮັບຮູ້
ຊຶ່ງກັນ ແລະ ກັນ ແລະ ຮັບຮູ້ຂັ້ນຕອນການປະເມີນຄວາມສອດຄ່ອງຂອງປະເທດອ່ືນ;   

7. ຕິດຕາມກວດກາຫ້ອງທົດລອງ, ອົງການກວດກາ ແລະ ອົງການຢ້ັງຢືນ ທ່ີໄດ້ຮັບການຮັບຮອງ
ໂດຍສອດຄ່ອງກັບມາດຕະຖານ ແລະ ການປະຕິບັດຂອງສາກົນ; 

8. ໂຈະ ຫຼື ຖອນການຮັບຮອງ ໃນກໍລະນີມີການລະເມີດ; 
9. ປະສານ ແລະ ດໍາເນີນການປຽບທຽບລະຫ່ວາງຫ້ອງທົດລອງຢູ່ພາຍໃນປະເທດ;   

10. ຄຸ້ມຄອງ ແລະ ຂື້ນທະບຽນຫ້ອງທົດລອງ ແລະ ອົງການຢ້ັງຢືນ ທ່ີໄດ້ຮັບການຮັບຮອງ;  
11. ຊ່ວຍເຫຼືອທາງດ້ານວິຊາການ ກ່ຽວກັບການປະເມີນຄວາມສອດຄ່ອງ ໃຫແ້ກ່ອົງການຈັດຕ້ັງທ່ີ

ກ່ຽວຂ້ອງຂອງລັດ ຢູ່ຂັ້ນສູນກາງ ແລະ ທ້ອງຖ່ິນ ແລະ ສົ່ງເສີມການສ້າງຈິດສໍານຶກກ່ຽວກັບການປະ
ເມີນຄວາມສອດຄ່ອງ.  

 

ມາດຕາ 16. ອົງການຢ້ັງຢືນ 
 ອົງການຢ້ັງຢືນ ແມ່ນການຈັດຕ້ັງທ່ີຖືກສ້າງຕ້ັງ ຢູຂ່ະແໜງການທ່ີກ່ຽວຂ້ອງ ແລະ ຕ້ອງໄດ້ຮັບ

ການຮັບຮອງຈາກ ອົງການຮັບຮອງແຫ່ງຊາດ ຫຼື ອົງການທ່ີໃຫ້ການຮັບຮອງຂອງພາກພ້ືນ ຫຼື ສາກົນທ່ີ
ຖືກຮັບຮູ້. 

ການຈັດຕ້ັງ, ການເຄ່ືອນໄຫວ, ສິດ ແລະ ໜ້າທ່ີຂອງອົງການຢ້ັງຢືນໄດ້ກໍານົດໄວ້ໃນລະບຽບ
ການສະເພາະ. 

 

ມາດຕາ 17. ການຢັ້ງຢືນ 
ການຢ້ັງຢືນຕາມທ່ີໄດ້ກໍານົດໄວ້ໃນ ມາດຕາ 63 ແລະ 64 ຂອງກົດໝາຍວ່າດ້ວຍມາດຕະຖານ 

ແມ່ນດໍາເນີນໂດຍຫ້ອງທົດລອງການທົດສອບ ແລະ ສອບທຽບ. ການຢ້ັງຢືນຄຸ້ມຄອງຄຸນນະພາບ 
ແລະ ການຢ້ັງຢືນຜູ້ກວດກາ ແລະ ຄວາມຊໍານານງານແມ່ນດໍາເນີນໂດຍອົງການຢ້ັງຢືນທ່ີກ່ຽວຂ້ອງ.  

ຂັ້ນຕອນການປະເມີນຄວາມສອດຄ່ອງ ທັງໝົດ ແລະ ການອອກໃບຢ້ັງຢືນຄວາມສອດຄ່ອງ 
ແມ່ນໃຫ້ປະຕິບັດແບບສະໝັກໃຈ ຍົກເວ້ັນລະບຽບການເຕັກນິກ ຊຶ່ງຕ້ອງກໍານົດຂ້ັນຕອນການນໍາໃຊ້
ກາໝາຍຢັ້ງຢືນແບບບັງຄັບ. 

ອົງການຢ້ັງຢືນ ຕ້ອງຮັບຜິດຊອບຄວາມສອດຄ່ອງໃນການຢ້ັງຢືນຂອງຕົນ. ໃນກໍລະນີທ່ີບໍ່ສອດ 
ຄ່ອງ ອົງການຢ້ັງຢືນຕ້ອງຖອນການຢ້ັງຢືນດ່ັງກ່າວ. ບຸກຄົນ ຫຼື ນຕິິບຸກຄົນທ່ີໄດ້ຮັບການຢ້ັງຢືນມີສິດ
ສະເໜີຄັດຄ້ານການຖອນການຢ້ັງຢືນ ຕໍ່ອົງການທ່ີໄດ້ໃຫ້ການຢ້ັງຢືນນ້ັນ. ຖ້າບ່ໍໄດ້ຮັບການແກ້ໄຂ ຜູ້ທ່ີ
ຖືກຖອນໃບຢ້ັງຢືນນ້ັນ ສາມາດຍ່ືນຄໍາສະເໜີດັ່ງກ່າວຕໍ່ອົງການຮັບຮອງແຫ່ງຊາດ ຫຼື ຮ້ອງຟ້ອງຕ່ໍສານ
ປະຊາຊົນ.  

ໝວດທີ 6 
ການປັບປຸງ ຫຼືການຍົກເລີກມາດຕະຖານ ແລະ ລະບຽບການເຕັກນິກ   

 

ມາດຕາ 18. ການປັບປຸງ ຫຼື ການຍົກເລກີມາດຕະຖານ ແລະ ລະບຽບການເຕັກນິກ 
ການປັບປຸງ ຫຼື ການຍົກເລີກມາດຕະຖານ ແລະ ລະບຽບການເຕັກນິກຕາມທ່ີກໍານົດໄວ້ໃນ

ມາດຕາ 34 ຂໍ້ 5 ຂອງກົດໝາຍວ່າດ້ວຍມາດຕະຖານ, ສະພາມາດຕະຖານແຫ່ງຊາດ ໂດຍປະສານ
ສົມທົບກັບ ກວຕ ແລະ ຄະນະກໍາມະການເຕັກນິກສູນກາງທ່ີກ່ຽວຂ້ອງ ຕ້ອງທົບທວນການປັບປຸງ ຫຼື
ຍົກເລີກມາດຕະຖານແຫ່ງຊາດທຸກໆ ຫ້າ ປີ ຫຼ ືໄວກວ່ານ້ັນຖ້າຫາກຈໍາເປັນ.  

ພວຕ  ໂດຍປະສານສົມທົບກັບ ຄຕຖ ຕ້ອງທົບທວນການປັບປຸງ ຫຼື ຍົກເລີກມາດຕະຖານທ້ອງ
ຖິ່ນທຸກໆ ຫ້າ ປີ ຫຼື ໄວກວ່ານ້ັນ ຖ້າຫາກຈໍາເປັນ. 

ອົງການຂອງລັດທ່ີອອກລະບຽບການເຕັກນິກ ຂັ້ນສູນກາງ ຫຼື ຂັ້ນທ້ອງຖ່ິນ ອາດຈະປັບປຸງ ຫຼື
ຍົກເລີກລະບຽບການເຕັກນິກ  ອີງຕາມຄວາມຈໍາເປັນເຊ່ັນ: ຄວາມກ້າວໜ້າດ້ານເຕັກໂນໂລຊີ ຫຼື ວິ 
ທະຍາສາດ ຕາມທີ່ໄດ້ກໍານົດໄວ້ຢ່ ູໃນຫຼັກການປະຕິບັດລະບຽບການເຕັກນິກ. 

 

ໝວດທີ 7 
ບົດບັນຍັດສຸດທ້າຍ 

 

ມາດຕາ 19. ການຈັດຕັ້ງປະຕິບັດ  
ມອບໃຫ້ ກະຊວງ ວິທະຍາສາດ ແລະ ເຕັກໂນໂລຊີ ປະສານສົມທົບກັບຂະແໜງການ ແລະ

ອົງການຈັດຕ້ັງອ່ືນທ່ີກ່ຽວຂ້ອງຂອງລັດຂ້ັນສູນກາງ ແລະ ທ້ອງຖ່ິນ ຈັດຕ້ັງປະຕິບດັດໍາລັດສະບັບນ້ີຢ່າງ
ເຂັ້ມງວດ.   

 

ມາດຕາ 20. ຜົນສັກສິດ  
ດໍາລັດສະບັບນ້ີ ມີຜົນສັກສິດ ນັບແຕ່ວັນລົງລາຍເຊັນເປັນຕ້ົນໄປ.     
 

ລັດຖະບານ 
       ນາຍົກລັດຖະມົນຕີ 

